
. Sasuri Paulus ka dua
hia dheéu parcaya étu kota

Korintus
2 Korintus

Lii Maho'o

1 Sasuri ne neéti ja'a, Paulus. Ama Lamatua
pua-paleha ja'a séna ka laku lole lula-néti Yesus
Kristus denge dhéu asa mia-mia. Yesus Kristus
eena, dhu Ama Lamatua paj'uj'u karei néti uru-
uru ka. Ari edhi Timotius etu ne'e kahéi. Na hia
lii maho'o.

Ja'a pa'adhu sasuri ne'e mi dhéu parcaya aa'i-
aa'i dhu biasa pakaboko étu kota Korintus denge
propensi Akaya.* 2 Ja'a sabaj'a mi Ama edhi,
nuka Ama Lamatua, déenge Ketu edhi, Yesus
Kristus. Ja'a manéngi ho Réngu pad'elo d'ara
hua iia Ra denge miu, sena ka miu mamuri dame
denge mera-milu.

Paulus manéngi makasi mi Ama Lamatua

3 Dad'eéi ji'i ka ladhe dhéu aa'i-aa'i ded'e
padedha-dedha kolongara Ama Lamatua. Te
Néngu ééna, Ama neti Ketu edhi, Yesus Kristus.
Rasa kasia aa'i-aa'i kapua néti Nengu, aa Nengu
ka dhu pa'era d'ara edhi. 4 Nengu ka pamaho'o
d'ara_edhi ladhe édhi étu d'ara sasusa. Neti
eena ka, edhi kahei bisa pamaho'o dhéu leo dhu
paraga denge sasusa. Te edhi bisa pa'éra d'ara
réngu, sama semi Lamatua pa'era le d'ara edhi.

> Kristus abhu le susa ae-ae hia edhi. De, lula
Kristus rasa le susa sémi eéena, neti ééna ka Ama
Na pa'éra d'ara edhi taruu, ladhe édhi paraga

dénge susa. ¢ Ladhe ji'i etu ne'e abhu susa, Ama
Lamatua pa'era d'ara ji'l. Aa ladhe ji'i paraga
denge j'aj'éra, heia taha dénge d'ara taleo, na,
miu hud'i me'a kahei, Lamatua pake j'ara semi
ne'e sena ka pa'era d'ara miu, ho patalale miu

neéti koasa bhabhelu katub'a. Te ladhe miu abhu
sasusa sama semi ji'i, Lamatua pa'‘era d'ara miu,

sena ka miu bisa taha mere denge d'ara taleo
kahei. 7 Neti eéna ka, ji'i nge'a meu, na, miu
bisa taha mere dénge era. Te ji'i nge'a, na, ladhe
miu abhu j'aj'éra sama semi ji'i, Lamatua pa'éra
d'ara miu, aa Nengu pa'era d'ara ji'i kahei.

8 A'ari aa'i-aa'i! Dad'éi ji'i sena ka miu me'a
meu sasusa dhu ji'i abhu etu propensi Asia. Ji'i
rasa bia, risi neti dhu ji'i bisa pasae, toke ji'i
oe ele ngangee, lula ji'i pangee, na, ji'li madhe
kéna.* 97i'i rasa bia, nuka sémi dheu éci ropa
tadéngi hakim pama'éte hahuku pamadhe ne.
Te ngaa aa'i-aa'i se j'aj'i, séna ka ji'i parcaya Ama
Lamatua, aa baku parcaya ngi'u ji'i unu mi. Te
Lamatua éena ka dhu unu koasa ho pamamuri
hari dheu madhe. 10 Néengu ka dhu pakaj'éu
le ji'i neti bhabhelu, lod'o ji'i oe madhe. Beéli-
cameéd'a Néngu neo pakaj'eu ji'i néti bhabhelu-
katub'a kaheéi. Aa ji'i ma'ete boe sanao, séna
ka Na pakaj'eu taruu ji'i neti bhabhelu-katub'a.
11 Ladhe miu loe boe sabaj'a hia ji'i, eééna ka soru-
bara ji'i kaheéi, te Ama Lamatua neo tao j'ara dhu
be'a ae-ae hia mi ji'i. Néngu tao j'ara eéna, lula

dhéu ae dhu sabaj'a hia ji'i. Heéia lod'o dheu
ae saneéd'e ji'i, rengu manéngi makasi ae-ae mi
Ama Lamatua kahei.

Paulus nelu tao dhu hiu
12 Ji'1 bisa koa-kad'iri iisi ji'i, lula ji'i nge'a

etu d'ara iiki ji'i, ngaa dhu ji'i ad'u-ue eétu
rai-haha ne, madhutu dad'ei Lamatua dhu Na
pangéd'u mi ji'l. Ji'i rai boe néti sasab'a-la‘a
ne, séna ka dheu aa'i-aa'i bisa redhi ji'i sab'a
denge d'ara mola. Ji'i pakako sasab'a ji'i, pake
boe mameéu™ dhu mai neéti rai-haha ne, te ngaa
mameu dhu kapua na néti Ama Lamatua. Te
Lamatua pad'elo d'ara hua iia Na mi ji'i. Neti
eena ka, ji'i bisa asa tabha éra etu d'ara sasab'a-
la'a lod'o ji'i bera-bera denge miu. 13 Ja'a suri
hia miu dhodhoka j'ara-j'ara dhu miu bisa baca
aa bisa me'a meu. Limuri ne miu me'a le naneo
ja‘'a cahag'e. Te ngaa ja'a sanao, sena ka beli-
cameéd'a miu bisa me'a meéu risi hari. 14 Ne'e ne,
miu me'a ciki era lula-néti ji'i se. Te ngaa ééna
na, lod'o Ketu edhi, Yesus Kristus mai hari ka,
ja‘'a ke'a, na, miu me'a j'ara ae-ae. Dénge j'ara
ne'e, miu bisa koa-kad'iri ji'i, sama semi ji'i koa-
kad'iri miu kahei.

15 Lula ja'a ke'a, na, miu me'a j'ara aa'i-aa'i se,
neéti eéna ka ca hari na, ja'a pama'ete kore le,
ho dhiu ngad'o hari miu, séna ka miu bisa abhu
mengi-nale dua hari. 16 De uru ééna ja'a dhu
pangee, ladhe j'aj'i laku asa propensi Makedonia,

1:12 A'abhu Paulus étu ne'e, nuka ‘mameéu dhu tao dheéu
ngangee madhera, do re'a j'ara-j'ara madhutu ngangee Lamatua’.
Dénge sémi ééna ‘mameu’ ne, mesa boe néti kahadhu di, te ngaa
neéti d'ara kahei.

na, ja'a bisa dhuli ngad'o miu. Ho ladhe ja'a
lepa neti Makedonia, ja'a bisa dhuli hari pa‘asu-
pareo dénge miu. Dénge sémi éena, miu bisa
soru-bara ja'a, ho bisa laku taruu asa propensi
Yudea.®

17 Te ngaa tasamia? Lod'o-lod'o ja'a peka, neo
dhiu pangad'o dénge miu, ele boe mi pangee, na,
ja'a uri kore meéka, si? Do, miu pangee, na, ja'a
dhodhoka pama'éte madhutu dad'ei d'ara ja'a
di, sama semi dheu leo étu rai-haha ne, si? Do,
miu pangee, na, ja'a ne dhéu dhu peka leo, tao
leo, ho d'éi, peka na, “O0.” Aa te ngaa ja'a ngee
etu d'ara ja'a, na, “Aad'o!” Ele boe miu pangee,
na, ja'a sémi eéna Kka, si? 18 Edhi bisa parcaya
Ama Lamatua, lula Nengu peka ca j'ara, tatu
Na tao madhutu. Néti eéna ka, ji'i sama sémi
eena kahei. Ladhe ji'i dhaa, peka na, “O0,” na ji'i
pangee boe, na, “Aad'o.”

19 Ja'a, Silas denge Timotius dhu aj'a le
miu lula-neti Yesus Kristus, Ana Ama Lamatua.
Néngu dhu kapod'e-kabeli boe, peka na, “00”, te
ngaa a'abhu na, “aad'o”. Nengu ne ub'a boe, te
ladhe Na peka na, “00”, a'abhu Na tare'a-re'a,
“00”.» 20 Madha j'ara aa'i-aa'i dhu Ama Lamatua
pajaji teke, éena na Na paj'aj'i si. Neti éena ka,
ladhe Yesus pamoa ca j'ara, peka na, “00”, edhi
bisa dhaa, na, “Tare'a! Léke sémi eeéna!” Lula
ji'l nge'a le ngaa dhu Yesus neo tao. Ji'i peka
j'ara ne, séna ka pad'elo dadedha Ama Lamatua.
21 Lamatua ne'e ka dhu hag'e nare miu dénge
ji'i. Néngu ka dhu ded'e nare edhi, séna ka

j'aj'li dhéu unu Na. Nengu kahei dhu tao édhi
taha taruu. 22 Néngu ka dhu hia Roh Na, ho uri
edhi, aa pad'elo hia édhi ngaa dhu Nengu neo
tao. Eéna nuka sémi dhéu &ci dhu tao tadha mi
medha éci, séna ka peka na, medha eena unu
nengu.

23 Ja'a manengi, séna ka Lamatua mesa Na
j'aj'i sakasii mi lii padhai ja'a ne. Te Lamatua
ne'a d'ara ja'a. Nengu ne'a, nga tao ka ja'a
lake kore meéka dhiu asa Korintus. Ja'a ko'o boe
pamakae miu, neti ééna ka ja'a dhae dhiu méka.
24Ti'ingo'o boe pakapai ngi'u j'aj'i dhéu kapai, ho
laka-seti miu, peka na, miu hud'i parcaya mi cee.
Te ngaa ji'i sab'a sama-sama dénge miu, séna ka
d'ara miu bisa karej'e-karae. Te miu bisa taha
pa‘éra, lula miu leka Ama Lamatua.

1 De ja'a unu ku dhu pama'ete, na, ja'a bisa
meka dhiu ngad'o miu, séna ka baku pabia miu
aa'i-aa'i mi. 2 Te ladhe ja'a pabia d'ara miu, na,
cee hari ka dhu pakarej'e d'ara ja'a? Dhoka miu
di. Te ngaa ladhe ja'a dhiu d'ara lai-lai ne, ja'a
pabia miu. 3 Neti éena ka, sasuri ja'a dhu uru
eena, peka na, ja'a lake kore meka dhiu asa miu.
Ja'a tatae era, séna ka miu pamola mere ku lii
langu miu. Heia ropa ja'a dhiu, ja'a rasa bia
heka, lula lii langu miu sera. Te dhu leke mola-
mola, na, miu se ka dhu pakarej'e d'ara ja'a. Ja'a
tadhe meu miu se aa'i-aa'i mi. Ka ja'a ke'a meu
ladhe d'ara ja'a karej'e, na, d'ara miu sémi eéna
kaheéi. 4 Lod'o ja'a suri sasuri dhu uru éena hia
miu, ja'a rasa susa denge d'ara ja'a roe. Ja'a

pahaa ei madha ae-ae. Te ngaa ja'a suri sémi
éena, sena ka miu me'a sasue ja'a mi dedha miu.
Te ja'a suri boe j'ara ne, ho pasusa miu.

Pabheélu eele sasala dhéu
(1 Korintus 5:1-13)

5 Etu talora juma'at miu séra, abhu ca dhéu
dhu pasusa d'ara dhéu ae. D'ara ja'a susa kahei
lula tatao dhéu eéna. Masi ka tatao néngu ne
leke iia boe mi ja'a, te ngaa dhu léke ae mi
miu. 6 Ja'a padhai lii pa'ae heka, te ae ka néti
miu dhu pasanéd'e nengu le, heia na ele-ho'a le.
7 De limuri ne miu pabheélu eele ka sasala na,
aa padhai lii pabe'a-be'a ka déenge ne. Te mage
dhoka dheu ne pakaj'eu iisi. 8 Néti eééna ka, ja'a
manéngi séna ka miu pa'‘asu-pareo dénge ne, ho
pa'‘éra d'ara na, peka na, miu sue néngu taruu.

9Ja'a suri sasuri ja'a dhu uru eena, ho neo uji
miu. Te neo ke'a, na, miu tao dhu leke, dénge
tao madhutu aa'i-aa'i dhu ja'a paredha mi miu.
10 Ladhe miu teka heka d'ara, aa pabhelu eele
sasala dheu, na, ja'a madhutu kaheéi ngaa dhu
miu pama'éte mere le. Ladhe abhu sasala na
dhu ja'a parluu pabheélu, na, ja'a pabhelu eele
sasala dheu eéena kahei. Ja'a tao semi eéna ka
etu madha Kristus, sena ka j'aj'i conto dhu be'a
hia miu. 11 Te ja'a d'ei boe ladhe dhéu aae nidhu
sii nare edhi, séna ka segi édhi. Edhi hud'i te'a
ku naneo aapa néngu. De baku pagoa iisi!

D'ara Paulus mau boe étu Troas
12 Uru eééna, lod'o ja'a eétu kota Troas, ho

aj'a dheu lula-neti Lii Lolo Be'a Yesus Kristus,
Lamatua bhoke j'ara hia ja'a. 13 Te ngaa d'ara

ja‘'a mau boe, lula ja'a paraga boe dénge ari ja'a
Titus etu nei. Heéia ja'a palangu lii dénge dhéu
parcaya etu Troas sera, ka paked'i asa propensi
Makedonia.»

Kristus ka hia édhi segi

14 Te ngaa, masi ka ja'a étu mia eéna ka, ja'a
manengi makasi ae-ae mi Ama Lamatua. Te
Kristus lab'a le j'ara-j'ara dhu bhelu-katub'a, ka
Na segi le. Aa edhi pa'eki denge Ne kahei. Neéti
éena ka, Ama Lamatua pad'elo taruu, peka na,
edhi j'aj'i dhéu unu Na. De ropa edhi peka
denge dheu lula-neti Kristus, eéna nuka semi
héu meéngi eci, dhu dhéu aa'i-aa'i sanged'u rare.
15-16 Uru-uru sera, lod'o dheu Yahudi tao korban
tunu, seb'u heu gému na ca'e asa Lamatua, ho
pakarej'e d'ara Na. Edhi éci ééna kahei dénge
héu mengi eci, dhu pasaned'e Lamatua lula-
neti Kristus. Te ngaa bagi mi dheu cahag'e,
édhi eci eéna ka dénge héu badha madhe. Te
ladhe dhéu dhu mamuri pakaj'éu neti Lamatua
redhi mamuri edhi, eéna pasaned'e rengu, peka
na, beli-camed'a rengu madhe, aa ceri eele neti
Lamatua. Te ngaa mi dhéu cahag'e hari, édhi
eci eena ka denge heu mengi eci. Te ladhe
dhéu dhu mamuri mola rédhi mamuri édhi,
eéna pasaned'e rengu tasa mera mia Kristus hia
mamuri mi edhi, aa pala-bagi hia rengu mamuri
toke d'ai mia-mia. Dheu rai-haha cee ka dhu bisa
ad'u-ue j'ara se aa'i-aa'i? Aad'o, sina ma?

17 Saned'e, te ji'i se sama boe dénge dhéu leo
dhu aj'a Lii Holo-Nori Lamatua, séna ka abhu

oto nuka sémi pahia-paheéli pake Lii Holo-Nori
Lamatua. Ji'i se sémi boe ééna! Ladhe ji'i padhai
lii, dhéu aa'i-aa'i bisa ladhe redhi iia-iia, peka
na, ji'i aj'a-nori déenge d'ara mola. Lii padhai ji'i
kapua néti Ama Lamatua. Aa mamuri ji'i pa'éki
denge Kristus.

3

Dhéu unu Lamatua dhu pakako Lii Pajaji Hiu

1Baku pangee, na, ji'i mulai padhai lii padedha
iisi. Aad'o! Tao-tao miu pangee, na, ji'i sama
semi dheu leo dhu parluu ngéti sasuri hia miu
dhu manéngi, ho miu sémi ji'i déenge be'a, heka
ji'l bisa pakako sasab'a-la‘aji'i, do? Do, ji'i parluu
manengi sasuri semi eena kahei neti miu, ho
ngeti asa dheu leo? Aad'o, si? 2 Te sasuri ijin
ji'i dhu abhu le. Sasuri ijin ééna nuka miu se.
Te ji'i nge'a j'ara ae-ae néti mamuri miu. J'ara
se dhu téke le etu d'ara ji'i. Dheu aa'i-aa'i bisa
baca mamuri miu; neti j'ara ne'e ra tadhe hua-
hela néti sasab'a-la'a edhi. 3 Te dhu léke le, na,

miu nuka sémi sasuri eci dhu Kristus suri nare
le. Heia Na panged'u mi ji'i. Kristus pake boe

tinta ho Na suri sasuri ne, te ngaa Na pake Roh
Mola-Méci néti Lamatua dhu Mamuri. Kristus
kahei dule boe Lii Lolo Be'a Na etu hadhu kabela,
nuka semi Ama Lamatua tao hia Musa. Te ngaa
Kristus dule étu d'ara edhi dhu mamuri.*

4]i'i bisa parcaya mi Ama Lamatua, na, j'ara
se'e mema leke tare'a, lula Kristus ka dhu
pad'elo sémi éena. 5 Ladhe dhoka neti ngi'u

ji'li mesa mi, na, ji'li se unu boe koasa ho ad'u-
ue ngaa-ngaa. Te koasa dénge hak dhu etu ji'i,
kapua na néti Ama Lamatua. ¢ Lamatua ka dhu
ded'e ji'i j'aj'i dhéu sab'a Na, dhu lole dénge
dheu lula-néti Lii Pajaji Hiu Na. Te ngaa Lii
Pajaji Hiu Na eéna lula boe madhutu atora rupa-
rupa, te ngaa lula-neti dheu pa'éki denge Roh
Mola-Meci. Ladhe dhoka tao madhutu iia d'ara
di atora séra, eena nuka semi d'ara rengu dhu
madhe le denge unu boe mamuri dhu leke, dhu
ma'éte boe eéna. Te ngaa ladhe dhéu mamuri
pa‘eki denge Roh Lamatua, néengu unu mamuri
dhu leke.=

7Uru-uru séra, ropa Ama Lamatua dule Atora

Na etu hadhu kabela séra, ééna mema be'a seli
eele. Te ngaa masi ka dhéu madhutu aa'i Atora

sera, réngu paceri era denge Ama Lamatua. Ka
ropa Musa semi nare Atora se'e, réhu na kaha'a.
Neéti éena ka, dheu Isra'el bisa boe ladhe patae
rehu na. Te ngaa nebhu-nébhu ka, kaha'a ne

ele® 8 De ladhe dhu suri téke etu hadhu bisa
abhu kale'e séemi eéna, na, tasamia hari denge

ngaa dhu Roh Lamatua tao téke le etu d'ara
edhi? Tatu risi hari, si? 9 De Atora ne paj'uj'u, na,
edhi hud'i pasae tare ku huku madhe, ho paceéri
neti Lamatua, lula édhi tao boe madhutu Atora
aa'i-aa'l sera. Masi ka sémi eéna, te ngaa Atora
ne éra taruu era néti Lamatua. Te ngaa Roh
Lamatua éra risi eele hari neti eéna, te Néengu
ka pad'elo j'ara sena ka edhi pabe'a hari dénge
Ama Lamatua. 10 De Atora dhu uru ééna dhéu
pangee, na, dedha titu kena, limuri ne dadedha

% 3:6 Yermia 31:31 * 3:7 Kalua neéti Masir 34:29



2 Korintus 3:11 X 2 Korintus 3:17

na semi heka uru eena, te ne'e ne abhu le dhu
dedha risi. 11 Atora se dhu uru ééna, kaha'a nuka
semi rehu Musa, nebhu-nébhu ku heka kaha'a
na ele. Musa denge Atora se mema dedha tare'a,
te ngaa dhu dedha risi hari, nuka dhu taha taruu
dhu ma'ete boe.

127i'i aa'i-aa'i mi nge'a meéu, na, Lii Pajaji Hiu
Lamatua eéna taha taruu, dhu ma'ete boe ciki
sa. Neéti éena ka, ji'i padhai lii mola-mola dhu
pa'abhe boe. 13]Ji'i tao boe sama semi Musa.
Te nengu hud'i pa'abhe ku réehu na dénge béla,
sena ka dheu Isra'el bisa boe redhi rehu na,
ho re'a na, kaha'a ééna ele le, do dhae.* 14 Te
ngaa Ama Lamatua tao ngangee dheéu Isra'el séra
topo. Te toke d'ai sange ne'e, ladhe rengu baca
etu Sasuri Lamatua néti Lii Pajaji dhu dhui ééna,
nuka semi bela eci dhu hutu nare keétu ra, ka

ro'o boe nanene aa ro'o boe re'a, Abhu boe ca
dhéu sa dhu bisa bhoke d'ara rengu, séna ka

réngu bisa re'a méu. Dhodhoka Kristus mesa
Na. 15 Toke d'ai sange ne'e, ladhe dhéu Yahudi
baca Sasuri Musa, réngu nanene, te ngaa re'a iia
boe. Ne'e ne j'aj'i lula rengu nanene pake boe
d'ara ra, lula abhu dhu pa'abhe d'ara réngu.

16 Te ngaa ladhe abhu dhéu dhu mulai parcaya
Keétu edhi, Yesus Kristus, na, Kristus ka dhu
bhoke d'ara dhéu eéna, séna ka nengu bisa ne'a
méu. Féna sama sémi dhu suri téke étu d'ara
Sasuri Lamatua, peka na, “Néngu bhoke eele le
beéla dhu pahutu réhu na.”¢ 17 Etu d'ara Sasuri
Mola-Méci Lamatua, lod'o Musa padhai lii, peka
na, “Lamatua”, sasoa na, Roh Ama Lamatua.

% 3:13 Kalua néti Masir 34:33-35 * 3:16 Kalua néti Masir

Ladhe édhi abhu le Roh ne, Néngu tao edhi j'aj'i
mi dheu bebas. 18 Dénge j'ara séemi eeéna, Na
tao edhi asa tabha eéra, sama semi Nengu. Rehu
edhi parluu heka pahutu. Aa édhi pangee dhoka

dadedha Lamatua edhi, te Roh Na ka dhu soru-
bara édhi.

4

Meédha kab'ua dhu téke étu d'ara éru rai

1 Ama Lamatua ka dhu pad'elo le rasa kasia
Na mi dedha ji'i. Neti eéna ka, Na pua le ji'i ho
lole dénge dhéu lula-néti Lii Pajaji Hiu Na. Neéti
eena ka, ji'i taha taruu, dhu nge'a boe roe. 2 De
karei neti uru ka ji'i pama'éte ngare le, na: ji'i
peka-padhai mola-mola, na, ji'i tao boe j'ara-j'ara

bhabhelu-katub‘'a sama sémi dhéu leo. Dheu
sera tao pahuni-pahuni séna ka dheu baku ladhe

redhi. Aa rengu dhu re'a boe makae. Te ngaa
ji'i ngo'o boe kapod'e dhéu. Ji'i kahéi padhai lii
heb'a hua boe lula Lii Holo-Nori Ama Lamatua,
te ngaa ji'i aj'a-nori déenge mola-mola madhutu
ngaa dhu leke. Deénge j'ara ne'e, dhéeu aa'i-
aa'l bisa parisa unu ra lii padhai ji'i eétu madha
Lamatua, aa nile unu ra, ji'i se dhéu séemi ngaa
sa. 3 Ladhe dhéu ro'o boe semi rare Lii Lolo Be'a
Lamatua dhu ji'i aj'a séra, rengu laho kahei, lula
réngu ceri eele neti Ama Lamatua.

4 Dhéu aae nidhu, nuka sémi lamatua eéci
dhu dhéu lasi sogo-tagu. Na ad'u-ue pa'ele iie
kahadhu dhéu cahag'e, ka d'ara dheu se j'aj'i
maroga kiu-kiu. Rengu se dheu dhu parcaya
boe Ama Lamatua edhi. Lula rengu bedhu, bisa
boe ladhe redhi saraa néti Ama Lamatua. Neti

eena ka rengu bisa boe re'a Lii Lolo Be'a lula-neti
Kristus. Réengu re'a boe kahéi dadedha Kristus.
Te Kristus ne, ca ropa déenge Ama Lamatua. 5Ji'i
padhai lii boe padedha iisi ji'i. Te ngaa ji'i padhai
lii padedha Ketu edhi, Yesus Kristus. Dhu ji'i
padhai lula ngi'u ji'i dhodhoka sémi ne'e di:
nuka ji'i tao iisi ji'i nuka sémi ana pua-paleha,
sena ka laladhe-leru miu lula ji'i j'aj'i dhéu unu
Yesus. 6 Uru-uru séra Ama Lamatua dhu peka
nedhi le, na, “Hud'i dénge ku saraa dhu heo etu
era maroga.” Heia Na tao saraa Na ho pasaraa
d'ara édhi. Te Néngu d'éi pala-bagi édhi saraa
Na. Sasoa na, ropa édhi pangee lula-neti Kristus,

edh1 saned'e kahei dadedha Ama Lamatua.?
7Masi ka ji'i se dheu rai-haha, te ngaa Lamatua

hia médha dhu kab'ua étu d'ara ji'i. Ne'e nuka
semi dhéu éci teke medha na dhu kab'ua étu
d'ara eru rai. Medha dhu kab'ua ne, nuka saraa
Ama Lamatua. De dhu leke ka, koasa dhu kapai
dhu ji'i unu, mai boe neti ji'i, te ngaa kapua na
neti Ama Lamatua. 8 De masi ka dhéu ényi raruri
ji'l etu mia-mia, te ngaa ji'i taha taruu. Masi ka
ji'l nge'a aa'l boe, te ngaa ji'i ele boe ngangee.
9 Masi ka dhéu paj'éra ji'i ae-ae, te ngaa Ama
Lamatua pa'ana-lalu eele boe ji'i. Masi ka dheu
dhedhe ji'i, te ngaa réngu bisa boe palaho ji'i.
10 LLula ji'i abhu j'aj'éra ae-ae, néti eéna ka ladhe
ji'l étu mia, ji'i bisa lolo denge dhéu, peka na,
Yesus abhu j'aj'era ae-ae kahei, lod'o Na madhe.
Te masi ka dheu paj'éra ji'i rupa-rupa, te ngaa
ji'li madhe boe. Ne'e ne pasaned'e dheu, peka
na, Yesus mamuri taruu etu d'ara ji'i. 11 Mema

% 4:6 Lii Lolo dhu Uru Téka 1:3

tare'al Ae le mamuri ji'i dhu abhu j'aj'éra oe
madhe, lula ji'i j'aj'i dhéu unu Yesus. Dénge
j'ara ne'e, dhéu aa'i-aa'i bisa re'a, na, Yesus pala
mamuri dhu leke mi ji'i, masi ka beli-camed'a
ji'i madhe. 12 De masi ka lépa limuri ji'i madhe,
te ngaa ji'i madha'u boe padhue-padhai lula-neti
Kristus. Te ji'i sadia madhe sémi ééna, séna ka
miu abhu mamuri dhu leke.

13 Etu d'ara Sasuri Mola-Meci Lamatua dhu
suri, na, “Lula ja'a parcaya Lamatua, neti ééna
ka ja'a padhai lii.” Ngangee ji'i sama kahéi. Lula
ji'l leka Lamatua, neti éena ka ji'i hud'i lole ku
dénge dheu lula-neti Yesus Kristus.* 14Ji'i nge'a,
na, Ama Lamatua ka dhu pamamuri hari Ketu
edhi, Yesus Kristus néti mamadhe Na. Eéna
na Nengu kahei ka dhu pamamuri hari edhi,
lula édhi pa'eéki denge Yesus. Béli-caméd'a Ama
Lamatua patitu édhi aa'i-aa'i ti etu madha Na,
sena ka sémi nare edhi. 15 Lamatua tao j'ara
se'e aa'i-aa'i, séna ka soru-bara miu. Nengu neo
pad'elo d'ara hua iia Na kahéi mi dhéu dhu asa
tabha ae. Eéna na lii manéngi makasi réngu mi
Lamatua asa tabha ae, aa ra mangaku dadedha
Na kahei.

Edhi parcaya taruu Lamatua

16 Neti eena ka, edhi taha taruu, aa ele boe
ngangee. Masi ka ngi'u edhi asa roe-bhilu, te
ngaa Ama Lamatua asa pa'éra d'ara edhi néti ca
lod'o asa ca lod'o. 17 Te madhutu ngangee edhi,
lod'o limuri ne édhi dhu abhu sasusa rupa-rupa.
Te ngaa edhi hud'i sanéd'e ku, béli-camed'a

% 4:13 Lii Sod'a Koa-Kio 116:10

Lamatua neo ded'e edhi padedha-dedha. Neti
éena ka edhi hud'i te'a, na, ngaa dhu j'aj'i se'e
dénge boe sasoa! 18 De eédhi hud'i ngee paie-iie
ku mi j'ara-j'ara dhu téedhi méeka. Baku pangee
dhoka mi dhu ladhe tedhi di. Te j'ara-j'ara dhu
ladhe tedhi, taha boe nare nebhu. Te ngaa j'ara
dhu tédhi meka séra ka dhu taha taruu, aa dhu
ma'ete boe.

S

1Te edhi te'a, na, ngi'u aae ne, édhi pake taha
etu rai-haha di, nuka semi paleo dhu édhi patitu
taha. Masi ka ngi'u aae edhi ele iie, te ngaa édhi
baku pangee, lula Ama Lamatua dhu sadia téeke
le era dhu be'a éci hia edhi étu sorga. Era ne'e,
j'aj'i boe neti pa'ue-ai dheu rai-haha, te ngaaj'aj'i
neti pa'ue-ai Lamatua. Neti ééna ka, era ne'e
taha taruu. 2 Te ngi'u aae edhi ne roe-bhilu étu
rai-haha ne. Ka édhi neo titu kena abhu ngi'u hiu
dhu edhi pake etu sorga. 3 Heia ropa edhi d'ai
era nei, edhi sama boe semi dheu dhu déenge boe
medha-papake etu ngi'u, te ngaa pake medha
hiu etu ua edhi.™ Te edhi j'aj'i boe samanga di, te
ngaa etu nei edhi abhu ngi'u hiu kahei. 4 Ngi'u
aae edhi dhu ele iie ne, tao edhi mangeta, lula
rasa j'era. Masi ka sémi eéna, to'o boe madhe,
ho téke eele ngi'u aae ne. Aad'o! Edhi neo abhu
ngi'u dhu hiu, sena ka teke eele ngi'u dhui, gati
déenge mamuri hiu dhu leke. 5 Ama Lamatua
ne'e ka dhu pa'éra édhi ho sémi tare mamuri

* 5:3 Abhu sasuri Lii Yunani, peka na, “pake médha-papake”.
Te ngaa cahag'e suri na, “bhoke medha-papake”

dhu hiu. Néengu kahéi bagi hia edhi Roh Na, séna
ka j'aj'i mi tadha neti Lii Pajaji Na.

6 Neti eéna ka, édhi taha denge d'ara éra
taruu. Edhi te'a, na, lod'o édhi mamuri era
etu d'ara ngi'u aae ne'e ne, édhi pakaj'eu neti
Lamatua. 7 Néti eéna ka eédhi mamuri dénge
parcaya mi Ama Lamatua. Edhi mamuri boe
denge ngaa dhu edhi ladhe tedhi étu rai-haha
ne di. 8 Te ngaa edhi te'a tare'a-re'a kahei, na,
ladhe édhi madhe téke eele ngi'u aae ne, ho
lati mamuri sama-sama déenge Ama Lamatua etu
sorga, na, tatu edhi karej'e risi eele hari. 9 Masi
ka édhi mamuri taruu etu rai-haha ne, do madhe
etu ne'e sena ka mamuri etu nei, te ngaa dhu
leke ka, edhi hud'i pakarej'e ku d'ara Lamatua.
Te dad'éi edhi kéna. 10Baku bhelu. Beli-camed'a
dheu aa'i-aa'i hud'i lasi paraga dénge Kristus.
Néngu ne'e ka dhu Pama'éte Lii Langu madhutu

tatao dheu aa'i-aa'i dhu mamuri etu rai-haha.
Heéia Kristus b'ala dhu pameci dénge tatao dhu

dhéu ad'u-ue. Te Kristus ne'a, dheu ne tao be'a
do tao dhu karehe.*

Edhi pabe'a dénge Ama Lamatua, lula Kristus

11 Lula ji'i nge'a, na, beli-camed'a Kristus
parisa mamuri ji'i, neti ééna ka ji'li hud'i
madha'u, aa pakab'ua Ne. Ka ji'i sab'a pa'era-
era ho pamako dheu, séna ka ra parcaya Kristus.
Ama Lamatua dhu ne'a d'ara mola ji'i. Ja'a d'ei
kahei, ladhe miu me'a d'ara mola ji'i se. 12 Ji'i
padedha boe iisi ji'i étu madha miu. Aad'o! Te
ngaa ji'i dhoka hia miu j'ara dhu be'a, séna ka

% 5:10 Roma 14:10

miu bisa pakab'ua ji'i dhu dénge boe makae.
Dénge j'ara sémi eéna, miu bisa dhaa lii dheu
dhu heb'a aae. Te rengu dheu dhu koa iisi
lula sasab'a-la'a rengu dhu dheu ladhe redhi,
aa te ngaa d'ara réngu mola boe. 13 Ladhe
miu pangee, na, ji'i se huj'u, héia ji'i padhai lii
semi éena ho pakako sasab'a Lamatua. Masi ka
miu me'a boe, te ngaa Lamatua ne'a. Ladhe ji'i
padhai lii pake ngangee dhu mola, na, ji'i padhai
lii sémi éena, ho soru-bara miu.

14 Kristus sue edhi titu kéna. Ne'e ne ka dhu
pa era d'ara ji'i, ho pakako sasab'a-la'a ji'i. Te

ji'l parcaya, na, Dhéu éci, nuka Kristus, madhe
gati dheu aa'i-aa'i. Sasoa na, éena sama semi
edhi aa'i-aa'i ti madhe teke eele mamuri dhui,
aa dhu dénge heka hak ngaa-ngaa etu rai-haha
ne. 15 Kristus madhe pala dheu aa'i-aa'i ra, séna
ka dheu aa'i-aa'i dhu mamuri étu rai-haha ne,
mamuri heka madhutu dad'éi mesa ra. Te ngaa
rengu hud'i mamuri madhutu dad'ei Kristus,
lula Néengu madhe le gati réngu, héia Na mamuri
hari.

16 De karei néti deo ne'e, edhi baku nile dhéu
madhutu dad'ei dhéu rai-haha. Masi ka uru eéna
edhi nile Kristus pake ngangee dhéu biasa. Te

ngaa limuri ne, ji'i nile heka Néngu sémi ééna.
17 Neti eena ka, dhéu dhu pa'eki denge Kristus
j'aj'i le dheu hiu, dhu unu mamuri hiu. Dheu
ne sémi heka uru ééna, lula mamuri dhui na
ele le. Te limuri ne, dhu hiu abhu le. 18 Aa'i-
aa'i se, Ama Lamatua ka dhu tao. Nengu ka dhu
padame, séna ka edhi bisa pabe'a hari denge Ne,
lula Kristus saku eele le sasala-sasigo édhi. Héia
Na pangéd'u édhi sasab'a, ho édhi pad'elo j'ara

sena ka dheéu leo kaheéi bisa padame hari denge
Ama Lamatua.

19 Saned'e, te lod'o Kristus pea éetu rai-haha ne
era, Ama Lamatua dhu pake Ne ho lere neti dheu
padame hari déenge Ama Lamatua. De Nengu
ige heka sasala dheéu, ka rengu dui heka hahuku
neti sasala. Heia Na pua edhi lati peka dénge
dheu, na, rengu bisa pabe'a déenge Néngu.

20 Te edhi j'aj'i duta Kristus. De Ama Lamatua
pake eédhi ho teti dheu mai, séna ka padame
denge Ne. Lula ji'i j'aj'i duta Kristus, néti eeéna
ka ji'i manéngi miu kahei, na, “Lamatua d'éi
titu kéna, ladhe miu pabe'a hari dénge Ne.”
21 Kristus mesa Na tao nedhi boe sala. Te ngaa
Ama Lamatua hia Ne pasae sasala-sasigo édhi.
Lamatua tao j'ara ne hia édhi, lula mamadhe
Kristus bhoke j'ara, séna ka edhi bisa mamuri
denge d'ara mola, sama semi Lamatua d'ara
mola kahei.

6

Lamatua tao dhu hua iia hia édhi
1Lula ji'i sab'a sama-sama dénge Lamatua, ji'i
pasanéd'e miu semi ne'e: Ama Lamatua pad'elo
le d'ara hua iia Na ae-ae mi dedha miu. De miu
baku sémi mere d'ara hua iia Na_iia-ila d'ara.
2Te étu d'ara Sasuri Mola-Meci Na dhu suri teke,
peka na,
“Ropa d'ai ka lod'o na, Ja'a nanene lii eu.
Ja'a soru-bara éu kahéi, ropa Ja'a pala-bagi
mamuri mi dhéu.”

De nanene pabe'a-be'a! Ne'e ne, d'ai lod'o dhu
hua iia ééna kéna. Te ne'e ne, d'ai lod'o Lamatua
kéna ho pala-bagi mamuri mi dheu.*

3 Neti éena ka, ji'i j'aga mamuri ji'i pabe'a-be'a
sena ka mamuri mola. Te ji'i ngo'o boe bhabhae
dhéu dhu neo mai asa j'ara mamuri Lamatua. Aa
ji'l neo padhai mola-mola kahei, sena ka dhéu
baku pa'ele iie kolongara ji'i. 4 Aa aa'i-aa'i dhu
ji'l sab'a, ji'i tenge j'ara ho pad'elo, na, ji'i dhéu
sab'a dhu be'a neti Ama Lamatua. De masi
ka ji'i abhu susa, do paraga denge j'aj'era, do
mamuri etu d'ara talora aae patao-palaha, ji'i
taha taruu. > Ji'i taha kahei étu d'ara lod'o dhéu
gama ji'i, lod'o ra pamaso ji'i asa d'ara bedho,
lod'o ra patao-palaha, lod'o ji'i sab'a bia, lod'o
ji'li abhu boe pasaruru musi madha, aa lod'o ji'i
manganga.* 6]Ji'i taha dénge d'ara mola kahei.
Ji'li nge'a ae lula-néeti Ama Lamatua. Ji'i taha
denge d'ara taleo. Ji'i tao dhu be'a hia dheu.
Ji'i soro teke Roh Lamatua ator ji'i. Sasue ji'i
mola-mola mi dedha dheu. 7 Ladhe ji'i padhai
lii, ji'i padhai dhu leke, dhu nge'a boe monya.
Ji'i sémi ngare koasa néti Lamatua kahéi, séna ka
tao dhu be'a. Ji'i nuka semi sordad'u dhu nged'u
réka dhu tesa néti Lamatua, séna ka lab'a musu,
aa segi taruu. 8 Ji'i taha kahéi masi ka dhéu
pakab'ua, do pahahe ji'i; masi ka dhéu padhai lii
pamanahu ji'i, do ra j'aga kolongara ji'i; masi ka
dheu monya, peka na, ji'i kapod'e-kabeli dheu,
do ra peka na, ji'i padhai lii dhu leke. 2 Abhu
dhu tadhe boe ji'i, te ngaa abhu dheu ae kahei

¥ 6:2 Yesaya 49:8 ¥ 6:5 Lii Lolo néti Dhéu Pajuu-paleha 16:23



2 Korintus 6:10 Xix 2 Korintus 6:15

dhu re'a ngara ji'i. Péri-péri hari kena, ji'i se oe
madhe, te ngaa ji'i mamuri era. Dhéeu huku ji'i
bia peri-péri hari kéna, te ngaa ji'i madhe boe.
10 Masi ka ji'i rasa bia, te ngaa ji'i karej'e-karae
taruu kahei. Masi ka ji'i dénge boe doi-dhari, te
ngaa ji'i tao dhéu ae j'aj'i kaja etu d'ara ra. Eéna
nuka sémi ji'i unu boe ngaa-ngaa, te ngaa ji'i unu
aa'l méu-meéu kaheéi.

117i'i padhai lii paled'a-led'a hia miu dhu étu
kota Korintus ne. Aaji'i sue miu tare'a-re'a. 12Ji'i
pad'elo le sasue ji'i mi dedha miu dénge d'ara
kateme. Te ngaa sasue miu mi ji'i kura, lula
denge boe d'ara kateme. 13 De ja'a neo holo miu
nuka semi holo ana-ana ja'a. Be'a risi miu sue
ji'li dénge d'ara kateme.

Baku pakadheb'e dénge dhéu dhu parcaya boe
Lamatua

14 Baku pakadheb'e dénge dhéu dhu parcaya
boe Kristus. Te miu sama boe dénge rengu.
Dhéu parcaya dhu mamuri mola, sama boe
denge dheu dhu lab'a Lamatua, de nia boe
ladhe ra tenge j'ara ho sab'a pa‘'eci. Dhéu be'a
dénge dheéu be'a boe, pantas boe pa'éci. Eéna
nuka sémi saraa bisa boe pa'eci dénge maroga.
15 Kristus bisa boe d'ara éci denge dheu aae
nidhu, si?* Sémi ééna kahei, dhéu dhu parcaya
Ama Lamatua abhu pusaka, te ngaa dheu dhu
parcaya boe abhu boe pala.

£

6:15 Lii Yunani etu ne'e suri na, Beliar. Beliar ne, ra pija néti
lii Thrani Belial. Sasoa na, “dhu bhelu, dhu karehe, dhu guna
aad'o, aa dhéu aae nidhu”.

16 De a'abhu miu, sa mia? Ele boe miu pangee,
na, miu bisa lami asa d'ara ému sabaj'a Ama
Lamatua sena ka pahaha iisi mi Nengu, éle na
lami sogo-tagu hari asa ému sogo-tagu nidhu, do?
Bisa boe, si? Te Lamatua eena, Ama Lamatua
dhu mamuri. Néngu j'aj'i Kétu édhi kahei. Ka
edhi j'aj'i le sama sémi ému sabaj'a Na, lula
Néngu pea étu d'ara édhi. Te Lamatua suri téke
etu d'ara Sasuri Mola-Meci Na, peka na,

“Emu Ja'a étu talora aae dhéu-dhéu Ja'a.
Ja'a laku-mai néti talora aae réngu kaheéi.
Ja'a neo j'aj'i Ama Lamatua rengu.
Reéngu j'aj'i dhéu unu Ja'a kaheéi.”
17 Néti ééna ka, Lamatua suri sémi ne'e kahéi,
na,
“Miu hud'i kalua neti talora aae réngu, aa paceri
neti réngu,
sena ka miu baku j'aj'i sama sémi réngu.
D'ara miu hud'i mola-meéci.
Aa miu hud'i pakaj'éu neéti aa'i-aa'i dhu
pakaj'alu d'ara miu,
dénge sémi éena, Ja'a semi kore miu dénge
be'a.®
18Ja'a neo j'aj'i Ama miu;
aa miu j'aj'i ana-ana Ja'a.
Se'e se ka dhu Ketu edhi peka teke,
Néngu ka dhu unu Koasa Risi Aa'i.”#

¥ 6:16 Atora néti Ama-ama Agama 26:11-12, Yeskial 37:26-27, 1
Korintus 3:16, 6:19, Epesus 2:21 ¥ 6:17 Yesaya 52:11 ¥ 6:18
2 Samuel 7:14, 1 Sejara neti Isra'el denge Yahuda 17:13, Yesaya

7

1 A'ari pasue aa'i-aa'i! Lula Ama Lamatua
padhadha téke le ho pala-bagi edhi j'ara se aa'i-
aa'l, neti eéna ka édhi hud'i paméu ku d'ara
denge mamuri eédhi. Baku teke eele hahera
ciki sa hei etu mamuri edhi. Te edhi neo séna
ka mamuri edhi mola-meci tare'a-re'a hia mi
Ama Lamatua, séna ka pad'elo, na, édhi madha'u

denge pakab'ua Néngu.

J'ara dhu pakarej'e d'ara Paulus

2 A'ari aa'i-aa'i! Hia ji'i tebho. Bhoke d'ara
miu ho sémi mere ji'i dénge be'a. Baku soro
kabodho mi ji'i. Te uru ééna, lod'o ji'i etu talora
aae miu, ji'i tao ngedhi boe sala ngaa-ngaa mi
dheu éci sa. Ji'i dadugu ngédhi meka dhéu ho
ad'u-ue sasala. Ji'i kapod'e-kabeli ngédhi meka
dheu, séna ka abhu oto neti rengu kahei. 3 Lii
padhai ja'a ne, neo boe péci sasala asa dedha
miu. Te ja'a dhu peka le, na, ji'i sue miu. De
tasa mera mia eéna Kka, ji'i se dhu pa'eki denge
miu, masi ka ji'i madhe do mamuri. 4 Ne'e ne
ja'a parluu heka pangee ae-ae, te ja'a leka miu.
Ja'a koa miu, aa miu pa'éra d'ara ja'a kaheéi. De
masi ka ji'li abhu susa rupa-rupa, te ngaa d'ara
ja‘a karej'e-karae taruu, lula miu.

5 Uru ééna, lod'o ji'i dhiu asa propensi Make-
donia, ngi'u ji'i roe-bhilu. Te ji'i abhu susa neti
g'ana-kariu. Ji'i pab'ala d'ara lii déenge dhéeu dhu
parcaya boe. D'ara ji'i madha'u kaheéi.» 6 Te
ngaa Ama Lamatua ka dhu pa'‘éra dheu dhu ele
ngangee. Heia Nengu pa'éra d'ara ji'i, ropa Na

% 7.5 2 Korintus 2:13

pua Titus mai dénge ji'i. 7 Neti mamai Titus ne'e
ka d'ara ji'i éra hari. Te nengu peka na, lod'o
neéngu etu neéi era, miu dhu pa'era d'ara na. Lii
lolo nengu ne'e ka, pa'éra d'ara ji'i. Nengu lolo
kahei, na, miu neo titu kéna médhi réhu ja'a, aa
miu manyasa kahei lula lii langu dhu uru ééna
j'aj'l etu talora aae miu. Aa Titus peka kaheéi, na,
miu tenge j'ara ho soru-bara ja'a. Néti eena Kka,
d'ara ja'a karej'e-karae.*

8 Ja'a ke'a, na, isi sasuri ja'a uru eéna dhu
pasaned'e miu denge lii sakaa, eéna ka dhu
paped'a d'ara miu. Te ngaa ja'a manyasa boe
ja'a suri sasuri ééna. (Aa te ngaa lod'o eéna
ja‘'a ako manyasa, ropa ke'a, na, néti sasuri ja'a
ka d'ara miu ped'a, masi ka nare boe nebhu.)
9 Te ngaa limuri ne, d'ara ja'a karej'e. Ja'a
karej'e boe lula uru eééna miu etu d'ara susa.
Aad'o! Ja'a karej'e lula lod'o ééna, sasuri ja'a
dhu pamako miu séna ka ele-ho'a. Héia miu
mangaku sasala miu, aa téke eele j'ara-j'ara dhu
karehe, sena ka kabeli hari ho madhutu j'ara

mamuri mola neti Lamatua. Te Lamatua ka dhu
tao miu manyasa. J'ara ne, neti boe ji'i dhu tao

miu j'aj'i maruru. 10 Te ladhe edhi manyasa etu
d'ara eédhi, madhutu dad'éi Lamatua, na, eédhi
ae eele neéti tao j'ara dhu bhelu, heia lepa hari
madhutu j'ara mamuri dhu mola. Ne'e ne ka
dhu pakaj'éu édhi néti hahuku Ama Lamatua, ka
eédhi mamuri heka dénge d'ara manyasa taruu.
Te ngaa ladhe edhi dhoka manyasa étu heb'a di,
sama sémi dhéu etu rai-haha ne, ééna na eédhi
céri eele néti Ama Lamatua.

11 Miu pangee séku! Lod'o miu baca sasuri
ja‘a, ja'a ke'a na, miu manyasa kahei. Eena
paleke denge dad'ei Lamatua. Ne'e ne ka pa'era

miu ho miu core eele bhabhélu néti mamuri miu.
Miu roe-bhilu le etu d'ara bhabhelu miu. Miu
madha'u kahéi, mage dhoka manahu hari asa

d'ara bhabhelu-katub'a. Miu neo medhi ja'a, aa
pa'éra taruu ho tao j'ara be'a. Miu pa'éra kaheéi
ho neo huku dhéu dhu ad'u-ue sasala. Lula miu
tao j'ara dhu léke sémi eéna, néti eéna ka miu
mola-meéci. Denge j'ara ne'e, abhu boe dhu bisa
peci sasala asa miu. 12 De sasuri ja'a uru eena,
hia boe mi dheu dhu tao bhabhelu, do, mi dheu
dhu leke j'aj'éra neti bhabhelu na. Te ngaa ja'a
suri sasuri eena hia miu, séna ka ja'a pad'elo, na,
lii padhai miu etu madha Lamatua eéna tare'a-
re'a. Aa miu tare'a-re'a sue ji'i. 13 Se'e se aa'i-aa'i
ra pa'era d'ara ja'a.

Miu pa'éra d'ara Titus kahei, sena ka d'ara na
bisa mera-milu. Séra sa, asa pakarej'e d'ara ji'l.
14Ja'a koa-kad'iri miu etu madha Titus, lula tatao
miu dhu be'a. Ja'a peka kaheéi dénge ne, na, miu
pamakae meéedhi meka ja'a. Te j'ara aa'i-aa'i dhu
ji'l lolo ngédhi dénge miu séra leke tare'a. Aa
j'ara aa'i-aa'i dhu ji'i lolo denge Titus lula-néeti
miu leke tare'a kahei. 15 De lod'o-lod'o na ngee
nedhi tatao dénge lii padhai miu, sasue na mi
dedha miu asa tabha. Aa nengu saneéd'e kahei
ropa na dhiu asa miu, ka miu sémi mere ne
dénge be'a, te ngaa isi sasuri ja'a j'aj'i ngangee
mi miu. 16 D'ara ja'a karej'e-karae, lula ja'a bisa
parcaya miu étu madha j'ara aa'i-aa'i ra. De
d'ara ja'a kabedhi heka denge miu!

8

Réngu hia sumbangan dénge d'ara mola

1 A'ari pasue aa'i-aa'i! Dad'éi ji'i ka ladhe miu
me'a meu d'ara hua iia Ama Lamatua, dhu Na
pad'elo mi dedha juma'at-juma'at etu propensi
Makedonia. 2 Te masi ka réngu abhu susa ae-
ae, te ngaa d'ara rengu karej'e taruu. Neti eéna
ka, masi ka réngu unu boe ngaa-ngaa, te ngaa
ra hia doi ae-ae déenge d'ara mola-meci, ho soru-
bara dheu parcaya dhu abhu sasusa. 3Ja'a bisa
lole kahei, na, dhu réngu hia sera, hia aa'i neti
dhu rengu bisa hia. Aa ra hia risi neti sera sa
kahei. Abhu boe dheu dhu laka-seti si. 4 Réngu
mesa ra ka dhu tare'a-re'a manengi, séna ka ji'i
bhoke j'ara hia si. Dénge j'ara ne'e, rengu bisa
abhu bagian ho soru-bara dhéu dhu abhu susa
etu Yerusalem.* 5 Uru éena, ji'i sanao sena ka ra
tao sémi ne'e, te ngaa dhu ra tao eéna, risi neti
dhu ji'i sanao! Dhu uru j'ara, rengu hia mamuri
ra asa Ama Lamatua. Heéia ra peka kahei, na, “Ji'i
neo soro mamuri ji'i, sena ka lalau-lalo'o miu,

lula eena ka dhu madhutu dad'ei Lamatua.”
6 Lula conto neti ]uma at-]uma at etu Makedo-

nia semi eéna, néti eéna ka ji'i manengi Titus
lepa hari asa miu etu Korintus, séna ka miu soru-

bara kahei dhéu unu Lamatua dhu abhu sasusa
étu Yerusalem. Te uru ééna, néngu ka dhu mulai

pakaboko doi-dhari ho hia si. Heia limuri ne, ji'i
manengi sena ka nengu bisa tao pameci sasab'a-
la'a miu ho soru-bara dhéu.* 7 Sasab'a miu hia

Ama Lamatua eena, be'a titu kena. Conto semi:
parcaya miu era, lii padhai miu be'a; miu me'a

ae j'ara-j'ara Lamatua; miu sab'a denge maj'eni;
aa miu sue ji'i d'ai seli. Neti ééna ka, ja'a neo
ho miu soru-bara kahéi dhéu unu Lamatua dhu
abhu sasusa, denge j'ara hia si doi ae-ae.

8 Ja'a paredha boe miu etu Korintus, séna ka
hia si doi ae-ae, te ngaa ja'a neo cob'a miu. Te
juma'at-juma'at etu Makedonia neo le soru-bara
dheu sera. De dénge j'ara ne'e miu bisa pad'elo,
na, miu tare'a-re'a sue dhéu dhu etu d'ara sasusa
kahei. 9 Te miu me'a, na, Kétu edhi, Yesus Kristus
pad'elo le d'ara hua iia Na mi miu. Mema Néngu
kaja. Te ngaa Na pama'ete nare ho tao iisi Na
j'aj'i dheu unu boe ngaa-ngaa sena ka soru-bara
miu, ho miu j'aj'i kaja etu madha j'ara ae-ae.

10 Ranga-jahi na, miu mulai pakaboko le doi
ho hia rengu. Mesa boe miu hia doi-dhari di,
te ngaa miu soru-bara neéti d'ara miu kahei. De
madhutu a'abhu ja'a, miu hud'i tao ku sémi ne'e:
11 Uru éena, miu pama'ete mere le neo soru-

bara dheu unu Lamatua dhu abhu sasusa etu
Yerusalem néi. De ja'a manéngi séna ka ngaa

dhu miu dhae pakaboko mere méka, na, pa‘'oru
aa'li si ho hia ka. Aa ca ngaa dhu miu bisa
hia, na, hia laa. Dhu leke ka, hia denge d'ara
kateme. 12 Te ladhe edhi hia dénge d'ara kateme
madhutu ngaa dhu edhi bisa hia, éena be'a kéna.
Sad'i madhutu dad'ei edhi. Te dheu baku hia
ngaa-ngaa dhu pabia néngu, lula laka-seti néti
dhéu leo.

13 Ja'a d'ei boe pabia miu, séna ka dhéu leo
abhu samaa. Te dad'ei ja'a ka, edhi aa'i-aa'i ti
tago sama-sama sasusa dhéu se'e. 14 Te limuri ne,
miu dhu unu risi, aa rengu dhu unu ciki. Lod'o

limuri, réngu bisa b'ala kaheéi, ladhe miu dhu
unu ciki. Denge j'ara ne'e, édhi bisa tago sama-
sama. 15 Eéna nuka sémi dhu suri teke étu d'ara
Sasuri Mola-Meci Lamatua, na,
“Dheu dhu abhu ae,

risi boe neéti ngaa dhu réngu parluu.
Aa dheéu dhu abhu ciki,

kura boe neti ngaa dhu réngu parluu.”*

Titus, dénge dhéu leo dhu neo réti bantuan

16 Ja'a maneéngi makasi mi Ama Lamatua, lula
Néngu ka dhu pamako Titus, séna ka neo soru-
bara miu, sama sémi ja'a neo soru-bara miu.
17Mema ji'i manéngi séna ka nengu dhiu ngad'o
miu. Aa te ngaa, €éna madhutu dad'éi néngu
mesa na. Neti eéna ka, nengu mesa na neo dhiu
soru-bara miu, néeti boe lii manengi ja'a. 18 Te
ngaa néngu dhiu boe mesa na. Te ji'i pua le a'ari
ji'l ca dheu, ho kako palere dénge ne. Juma'at
aa'i-aa'i etu ne'e tadhe meéu dhéu ne, lula néengu
sab'a bia ho peka-padhai dénge dhéu Lii Lolo
Be'a Lamatua. 19 Kétu juma'at se dhu pili ne
kahei, ho palere-lere dénge ji'i, séna ka soru-
bara ji'i etu d'ara sasab'a-la‘a ji'i dhu hua iia ne.
Ji'i pakako sasab'a ne, séna ka pad'elo dadedha

Lamatua édhi, aa tao dhu be'a hia dheu susa sera
etu Yerusalem.

20]i'i tenge j'ara séna ka tao dhu leke, ho baku
abhu dheu dhu pasala ji'i, peka na, ji'i sab'a leke
boe lod'o ji'i ngeti doi séra papala mi dhéu dhu
parluu. 21 Te ji'i pangee paie-iie, séna ka tao dhu

leke néti d'ara dhu mola-méci etu madha Ama
Lamatua, aa etu madha dheu ae kahei.=

22 Abhu a'ari éci hari dhu ji'i pua dhiu palere
denge Titus si, ho reti doi sera. Ji'i ladhe paie-iie
le mamuri néngu. Aa ji'i nge'a, na, néngu neo
sab'a bia hia miu kahéi. Dhéu ne maj'éni, lula
ne'a le, na, miu tao dhu leke.

23 Ladhe dheu kareéi miu lula-néti Titus, peka
mi rengu, na, Titus éena a'ari ja'a dhu sab'a
taruu denge ja'a hia miu. Dhéu parcaya etu
era leo kahei hag'e rare le dhéu réngu, sena ka
rengu kahei reti doi séra asa Yerusalem. Réngu
pakaboko le ho neo dhiu. Titus sama-sama
denge rengu kahei. Rengu aa'i-aa'i ra pad'elo
dadedha Kristus semi €éna. 24 De miu hud'i
pad'elo sasue miu mi dheu dhu reti doi séra.
Aa pad'elo dénge ra, tasamia ka ji'i koa-kad'iri
miu. Dénge j'ara eéena, dheu-dheu parcaya neti
juma'at etu mia-mia re'a, na, miu sue rengu.

9

Doi bantuan hia dhéu Kristen étu Yerusalem
1 Dhu leke, ja'a parluu heka suri hia miu,

ho manéngi miu soru-bara dhéu parcaya unu
Lamatua. 2 Te ja'a ke'a le, miu d'eéi titu kena
soru-bara dhéu semi séra. Ja'a d'ei palolo dénge
dhéu parcaya etu Makedonia kaheéi, lula-neti
babe'a d'ara miu. Ja'a palolo le, peka na, miu
neti propensi Akaya dhu pa'era le karei neti
ranga-jahi ni, ho pa'adhu doi bantuan. Ja'a lolo
le kahei, lula-néti maj'éni miu ka dhu pamako
dhéu leo, ho soru-bara dheu-dheu susa. 3 Ka

ja'a pua le a'ari édhi, sena ka ra pad'elo, na,
ngaa dhu ji'i palolo lula-néti miu se, leko-monya
boe. Ja'a peka sémi éena, séna ka miu pa'éra
mema. 4 Te ladhe abhu dhéu Makedonia mai
palere dénge ja'a, aa miu dhae pa'éra meka,
na, edhi ta'e makae. Mage dhoka laléka ja'a mi
dedha miu denge boe kolo-kapua. 5 Neti eéna
ka, ja'a pangee, na, be'a risi ladhe a'ari édhi dhiu
uuru asa miu, séna ka miu aa'i-aa'i mi bisa ator
uuru ku doi bantuan sera, madhutu lii pamoa

miu uru éena. Miu hud'i hia neti babe'a d'ara
miu, baku hia denge d'ara cabeka.

6 Dhu mola-mola, sémi ne'e ka: “Dheu dhu séle
hini ciki, eéna na abhu hua-hela ciki kahei. Aa
dhéu dhu sele hini pa'ae-ae, éena na abhu hari

hua-hela ae-ae kahei.” 7 Ca dhéu-dheu ka hud'i
pama'éte unu na, néngu neo hia ca ngaa. Baku

hia denge d'ara cabeka. Baku hia lula dheu laka-
seti. Te Ama Lamatua sue dhéu dhu hia denge
d'ara karej'e. 8 Lamatua bisa hia miu meéngi-
nale rupa-rupa. Néngu bisa hia miu ae risi eele
kahei, séna ka miu baku kura ngaa-ngaa. Te
ladhe miu parluu, €ééna na miu abhu risi neti
dhu miu parluu. Dénge j'ara ne, miu bisa papala
dhu karisi, sena ka soru-bara sasab'a aa'i-aa'i
dhu neti babe'a. 9 Dhu suri téke etu d'ara Sasuri
Mola-Meci Ama Lamatua, na,
“Ama Lamatua d'éei pala-bagi hia dhéu unu aad'o,

neti d'ara hua iia Na.
Néngu tao dhu leke taruu,

te d'ara mola Na ééna, taha taruu.”*

10 Lamatua ka dhu hia hini, séna ka dheéu sab'a

sele oka-tedhe. Lamatua ka dhu hia nganga'a,

sena ka edhi ta'a. Lamatua éena kahei, ka dhu
hia miu meéengi-nale, ho miu bisa tao dhu leke.
Eéna sama sémi miu dheéu sab'a oka-tedhe, heia
Lamatua hia miu hini, ho miu sele. Aa hua-hela
dhu miu abhu sera, Lamatua hia hari ae-ae, neti
ca lod'o asa ca lod'o.* 11 Te Lamatua neo pala-
bagi hia miu risi neti dhu miu parluu, séna ka
miu bisa soru-bara dheu leo, denge d'ara be'a
miu. De ladhe miu soru-bara le dheu leo, tatu
dhéu se manengi makasi mi Ama Lamatua. 12 Te

bantuan dhu miu hia mi dhéu unu Lamatua etu
nei, tatu pasamaa si. Aa dénge j'ara ne'e kahei,

miu manéngi makasi mi Lamatua. 13 Te lod'o
miu soru-bara dhéu leo séra, eéna j'aj'i mi tadha
dhu peka na, miu parcaya tare'a-re'a. J'ara ne'e
kaheitao dhéu leo sera koa-kio Ama Lamatua. Te
réngu bisa redhi denge re'a, na, parcaya miu mi
Lii Lolo Be'a Kristus leko-monya boe. Eéna, lula
miu tao madhutu laleka miu. Heia ropa miu hia
bantuan denge d'ara kateme mi rengu, aa hia
mi dheu leo kahei, na, eéna ka dhu tao réngu
koa-kio kolongara Ama Lamatua.

14 Aa_dheéu dhu sémi rare bantuan neti miu
sera, éena na ra sabaj'a hia miu. Réngu neo

redhi miu kahei, lula Ama Lamatua dhu pad'elo

le d'ara hua iia Na ae-ae mi dedha miu. 15 Te
ngaa Ama Lamatua ka dhu hia iia edhi Hadia

eci dhu be'a titu kéna, nuka Yesus! Kab'ua Na
risi aa'i ngaa-ngaa! Neéti ééna ka, edhi aa'i-

aa'l ti sama-sama peka denge Ama Lamatua, na,
“Makasi!”

10

Paulus siri iisi na, lula sasab'a-la'a na hia
Kristus . .
1Ja'a, Paulus, ka dhu suri sasuri ne. Tatu abhu

neti miu dhu pangee, na, ladhe ja'a sama-sama
dénge miu, ja'a makae padhai lii paled'a. Te
ngaa ladhe miu déenge boe ja'a, na, ja'a bani
padhai lii dhu pa'abhe boe. Sémi éena ka, si? Aa
te ngaa, ja'a dhu pasanéd'e le miu, na, Kristus ne
dhu lii mako denge d'ara hua iia mi dedha miu.
2 Te ngaa abhu cahag'e neti miu dhu ro'o boe
nanene lii ja'a. Rengu peka, tatao ji'i beda boe
denge tatao dheu leo etu rai-haha ne. De ladhe
ja'a dhiu, ele boe ja'a padhai lii denge réngu
pake boe pa'abhe. Néti eéna ka, ja'a peka mema
denge miu aa'i-aa'i mi, séna ka ladhe ja'a d'ai
ééna, ja'a tao heka lii taka denge rengu. 3 Masi
ka édhi se dhéu rai-haha, te ngaa ladhe édhi
pab'ala lii denge dheu leo, edhi pakadhii boe,
semi dheu etu rai-haha ne dhu tadhe boe Ama
Lamatua. 4 Ladhe édhi patao dénge dhéu, baku
bhelu, te réka edhi sama boe denge reka dhéeu
rai-haha ne. Aa ladhe edhi patao dénge dheu
kétu hadhu, na, eédhi unu koasa Lamatua, dhu
bisa palaho ngangee rengu. 5 Koasa Lamatua
bisa palaho aa'i ngangee dénge tatao dhu palab'a
denge Lamatua, dhu tao dhéu ho ro'o boe tadhe
Lamatua. Koasa Nengu kaheéi bisa pad'elo j'ara,
ho gati j'ara ngangee édhi dhu dhui, dénge j'ara
ngangee dhu hiu. Dénge j'ara ne'e, édhi bisa
pangee madhutu a'aj'a Kristus.* 6 Ae ka neti miu
mulai d'ei nanene Kristus, aa tao madhutu dad'ei

Na aa'i-aa'i. Te ngaa abhu cahag'e néti miu dhu
ro'o boe nanene Ne. De ji'i dhu pa'éra le ho huku
SL.

7 Miu d'éi laladhe ngaa dhu ladhe medhi étu
li'u di. Te ngaa miu hud'i ladhe ku d'ara dheu.
De ladhe dheu pangee, na, néngu dheu pajuu-
paleha Kristus, sanéd'e paie-iie, te ji'i se dhéu
pajuu-paleha Kristus kahei, sémi nengu. 8 Ele
boe miu pangee, na, ja'a padhai lii ae risi eele
lula-neti koasa dhu ji'i abhu neti Lamatua. Semi
eena ka, si? Aad'o! Te Lamatua hia koasa
ééna ho pa'éra miu, aa pa'ele iie boe miu. De
ja‘a soro teke eele boe dheu dhu pamakae ja'a,
lula réengu pa'ele iie sasab'a-la'a ja'a. 9 Ja'a
neo boe pamadha'u miu dénge sasuri ja'a séra.
10 Te ngaa dhéu sera peka, na, “Baku pusi-pahae
denge Paulus. Te masi ka isi sasuri na bia denge
sakaa, te ngaa ladhe patoo madha, néngu roe
aala-aala, aa lii padhai dhu denge boe koasa.”
11Te ngaa séna ka dheu dhu padhai lii omo koso
sera re'a, na, ngaa dhu ji'i suri etu d'ara sasuri
neti kaj'eu, beda boe déenge ngaa dhu ji'i peka-
padhai, ladhe ji'i etu talora aae miu.

12 Dheu sera sa d'éi padedha iisi, peka na,
réengu ka dhéu pajuu-paleha dhu kapai neéti
Kristus. Ji'li bani boe pasoro ngi'u ji'i dénge
dhéu sémi séra. Me'a, sina ma? Ele boe ji'i se
era boe sama semi rengu! Dheu sémi sera sa,
dhodhoka tenge dhéu dhu sama semi rengu di.
Sena ka réngu pa'éra éci dénge éci, lula réngu
se ca ropa! Gagoa ra semi eena ka! 13 Aa te
ngaa ji'i padedha boe iisi, ladhe dénge boe kolo-
kapua na. Ji'i dhoka padhai lii sémi eéna lula-



2 Korintus 10:14 XxXXii 2 Korintus 11:2

néti sasab'a dhu Lamatua pangéd'u mi ji'i. Ngaa
dhu ji'i tao hia miu sera, dhoka tao madhutu
ngaa dhu Lamatua pua ji'i sab'a. Te ji'i sab'a boe
dhu leo néti ééna. 14 Dhu léke ka, ji'i se padhai lii
karisi boe, lod'o ji'i koa-kad'iri miu. Te ji'i ka dhu
mai lole Lii Lolo Be'a Kristus hia miu. Ka miu
semi mere lii padhai ji'i kahei. Ladhe Lamatua
pua boe ji'i, te ngaa ji'i koa-kad'iri miu, na, eéna
mema léke boe. 15 Ladhe dhéu leo ka dhu sab'a,
na, ji'i padedha boe iisi, peka na, ééna rui-j'aj'éra
ji'i na. Te madhutu mola-mola na, parcaya miu
hud'i asa tabha éra. Denge j'ara ne'e, rui-j'aj'eéra
ji'l etu dedha miu karei neéti uru ka asa tabha
taruu. 16 Héia ji'i bisa la'a peka-padhai Lii Lolo
Be'a Kristus asa era-era dhu pakaj'éu neti era
miu, dhu abhu méka dheéu sab'a étu era sera.
Denge j'ara ne'e, sasab'a ji'i patogo boe dénge
sasab'a dhéu dhu ra pakako le étu ééna.

17 Te abhu étu d'ara Sasuri Mola-Meci Ama
Lamatua, dhu suri, na, “Ladhe dhéu neo pad-

edha iisi, na, hud'i padedha iisi dhoka lula-neti
Ketu eédhi, Ama Lamatua di.”* 18 Ladhe abhu
ca dhéu dhu padhai lii dedha lula-néti mamuri
néngu unu na, éena sasoa na heb'a-hua. Te ngaa
ladhe Lamatua ka dhu koa-kad'iri dhéu ne'e,
heka leke kéna!

11

Dhéu pajuu-paleha Kristus dhu mola, dénge
dhu mola boe

17Ja'a neo padhai lii sama semi dheu goa. De
miu nanene séku! Lii ja'a semi ne'e ka: 2ja'a

nuka semi ama miu, aa miu nuka sémi ana bheni
ja'a dhu dheéu lii d'ai le. Dhéu dhu lii d'ai miu
éena, nuka Kristus. Ka ja'a ate sale boe miu,
sena ka ladhe d'ai lod'o miu kab'i, miu kalora iisi
era. Heia ja'a j'aga miu, séna ka dheu leo baku
gagai miu, ho pa'ele iie parcaya miu. 3 Ne'e ne
miu madhutu j'ara mamuri Kristus denge d'ara
mola. Te ngaa ja'a madha'u, mage dhoka dheu
tipu rare, miu sena ka miu piku eele neéti j'ara
mola ééna, nuka sémi uru ééna mege tipu nare
Hawa. Mege ne bisa tipu semi éena, lula nengu
baki neti kapod'e-kabeli!* 4 Ladhe lod'o-lod'o
miu paraga denge dheu sémi sera sa, ho ra aj'a-
nori miu lula-néti Yesus ropa leo dhu sama bhoe
denge Yesus dhu ji'i aj'a-nori miu, na, tasamia ka
miu léka lii padhai ra? Uru ééna, miu bhoke le
d'ara miu ho sémi mere Roh Mola-Meci Lamatua,
sena ka Na ator miu. Te ngaa tasamia ka limuri
ne, miu neo hari sémi mere roh ropa leo eci?
Uru ééena, miu léka Lii Lolo Be'a Kristus dhu
ji'l aj'a miu. Te ngaa tasamia ka limuri ne miu
parcaya hari a'aj'a ropa leo?

5 Dheu se padedha iisi ra, peka na, réngu
ka dhéu pajuu-paleha Lamatua dhu kapai risi.
Madhutu ngangee miu, hak réngu se risi néti hak
ja‘a, do? Aad'o! Ja'a pake boe ngangee semi sera.
6 Masi ka ja'a d'elu-méu boe étu d'ara lii padhai
pake lii dedha, te ngaa ke'a méu sasoa neti ngaa
dhu ja'a padhue-padhai. Miu dhu me'a le j'ara
se'e, lula ja'a peka pahari-pahari le déenge miu.

7 Lod'o ja'a aj'a miu Lii Holo-Nori Ama
Lamatua, ja'a manéngi boe miu ogo-oru hia ja'a.

% 11:3 Lii Lolo dhu Uru Téka 3:1-5, 13

Ja'a tao iisi nuka semi ana iiki sa, sena ka bisa
ded'e padedha miu. Teko-teko néti j'ara ne'e
ka miu neo pasala ja'a, do? 8 Te dhéu parcaya
neti juma'at era leo séra ka dhu tago ja'a, séna
ka ja'a bisa ladhe-leru miu. Ne'e eci ééna ka
denge ja'a kore néti réengu ho soru-bara miu.
9 Lod'o ja'a bera-bera denge miu, ladhe ja'a
parluu ngaa-ngaa, na, ja'a manengi boe miu,
aa pabia boe miu. A'ari edhi dhu mai neti
propensi Makedonia ka dhu soru-bara ja'a. Te
ngaa ja'a pabia kedhi méka miu, aa beli-caméd'a
ja'a pabia boe miu semi eéna kahei.* 10 Lii Holo-
Nori Kristus ne leke tare'a-re'a. Ja'a léka meu,
na, lii padhai ja'a leke kahei, lula ja'a pa'éki
dénge Kristus. Abhu boe ca dhéu sa étu propensi
Akaya dhu bisa kutu héb'a ja'a, aa kai ja'a séna
ka baku padhai lii padedha, peka na, ja'a pabia
boe miu semi ééna. 11 Nga tao ka ja'a peka semi
ne'e? Ele boe, lula ja'a sue boe miu, do? Masi
ka miu pangee sémi ééna, te ngaa Ama Lamatua
ne'a, na, ja'a sue miu.

12 J'ara-j'ara dhu ja'a tao kedhi le, ja'a tao
taruu. Dénge sémi eéna, dhéu dhu tema pad-
edha iisi, peka na, tatao réngu sera eci eena
ka dénge tatao ji'i, na, padhai lii réngu dénge
boe kolo-kapua. 13 Réngu peka, na, Lamatua
ka dhu pajuu-paleha réngu. Réngu se, dhéu
sab'a dhu d'éi leko-monya dhéu! Dheéu se tao iisi
ra nuka sémi dhéu pajuu-paleha dhu léke neti
Kristus. Aa te ngaa réngu se dhoka padhai lii
heb'a-hua! 14 Miu baku cag'ag'a! Te dheéu aae

2 Korintus 11:15 XXXV 2 Korintus 11:21

nidhu kahéi tao iisi na sama sémi ana-ana pajuu
Ama Lamatua neti sorga dhu neti saraa aa d'ara
be'a. 15 Neti ééna ka, miu baku malaa ladhe

dhéu sab'a na neo tao iisi ra nuka semi dhéu dhu
sab'a déenge d'ara mola. Sanéd'e, te ééna na Ama

Lamatua b'ala bhabhelu-katub'a rengu.

Dhéu pajuu-paleha Kristus dhu léke, pasae
j'aj'éra rupa-rupa lod'o ra peka-padhai lula-neti
Lamatua Yesus

16 Ladhe mo'o, na, ja'a padhai lii hari ciki sama
semi dheu goa. Te ja'a neo padhai lii padedha
iisi ciki. 17 Dhu ja'a suri padedha iisi ne, dhoka
neo padhai lii sama sémi dhéu goa sa. Te lii
padhai ja'a ne kapua na néti boe Lamatua edhi.
18 Abhu dheu ae dhu d'ei ded'e padedha ngi'u
ra madhutu tatao dhéu rai-haha ne. De ja'a neo
padhai lii padedha iisi kahei sama sémi réngu.
19 Te miu dhu pangee, na, ngangee miu mola
ladhe paraga dénge ca dheu dhu kahadhu bia,
na, miu soro teke ne, si? 20 Ladhe dheéu leo tao
miu madhutu dad'éi réngu, na, miu soro teke
si. Nuka sémi: ladhe dhéu tao miu sémi énu sa,
miu soro teke ne, do? Ladhe abhu dhu mana'u
medha miu, miu soro teke ne, do? Ladhe abhu
dheéu tipu miu, miu soro téke ne, do? Ladhe dhéu
tao iisi nuka sémi dheu kapai, aa pahahe miu
nuka sémi ana iiki sa, na, miu soro teke ne, do?
Semi eena kahei, ladhe abhu dheéu dhu téb'e miu,
na, miu soro téke ne séne. 21 Te ngaa baku nasa!
Te ja'a makae, lula ji'i roe aala-aala. Te ji'i lake
ngare boe tao sémi éena, sama sémi dhéu séra
tao mi dedha miu.

Te ngaa ladhe rengu neo padedha iisi lula ngaa
sa, ja'a bani padedha iisi sémi ééna kahéi. (Te
ngaa baku bhelu, te ja'a padhai lii sémi dheu
goa na!) 22 Réengu se dheu Ibrani tare'a-re'a,
do? Oo! Ja'a kahéi dhéu Ibrani. Rengu dheu
Isra'el, do? Oo! Ja'a kahei. Rengu sera ana-
épu Abraham, do? Oo! Ja'a kahei. 23 Réngu
sera dhéu sab'a hia Kristus, do? Oo! Ja'a kahei
semi éena. (Baku bhelu, te ja'a padhai lii paleko
ne!) Mema, ja'a peka na, ja'a sama sémi réngu.
Aa te ngaa ja'a risi néti réngu. Te ja'a sab'a
bia risi. Ra bedho ja'a ae risi. Ra game ja'a
ae risi. Ja'a kahei oe madhe pahari-pahari ae
risi néti réngu.® 24 Etu d'ara adhe-aai dhéu
ja‘a, dheu Yahudi, ra hake paparu ja'a lemi hari.
Lod'o-lod'o ra hake paparu ja'a, na, ra hake telu
nguru ceo hari pake gui* 25 Telu hari, dhéu
hake ja'a pake aj'u. Ca téka dheu peci neo
pamadhe ja'a. Ja'a molo denge kapa telu hari.
D'ara ca meu ca meéda, ja'a leb'o-leb'o etu d'ara
dhasi.* 26 Ja'a laku kaj'éu asa mia-mia pahari-
pahari. Etu d'ara kakako ne, ja'a paraga dénge
j'aj'éra rupa-rupa, dhu tao ja'a oe madhe. Nuka
semi: neti ei aae lala etu d'ara loko aae, neti
parapo, neti dheu ja'a dheu Yahudi, néti dhéu
Yahudi boe, aa neti dhéu dhu tao ngi'u ra sama
semi a'ari dheu parcaya, aa te ngaa réengu leko-
monya. Ja'a oe madhe kahei étu talora leu, etu
d'ara kota, dénge era dhéu pea boe* 27 Ja'a

sab'a bia, aa paraga dénge sasusa ae-ae. Lod'o
ae ka dhu ja'a bisa boe bhej'i. Ja'a manganga
dénge koko-kamango kahei. Pahari-pahari ku'a
boe ngaa-ngaa. Abhu kahei lod'o dhu ja'a unu
boe medha-papake, ka maringi oe madhe. 28 Aa
ladhe mo'o boe ige j'ara se'e, na, ige semi ne'e
ka: te beli-beli ja'a j'aj'i ngangee kapai, lula ngee
kédhi a'ari edhi dheu parcaya dhu pakaboko

etu mia-mia. 29 Ladhe abhu dhéu dhu rasa roe-
bhilu dhu bisa boe sab'a ngaa-ngaa, na, saned'e

ja'a. Te ja'a semi ééna kahéi. Ladhe abhu dhéu
dhu dadugu dhéeu-dhéu parcaya séna ka tao j'ara

karehe sama-sama denge rengu, na, ja'a makae,
aa nasa.

30 Ladhe ja'a neo padedha iisi, na, be'a risi
ja'a padedha iisi lula-néti j'ara-j'ara dhu pad'elo
raroe ja'a. Tare'a! 31 Ketu edhi Yesus, dénge
Ama Na, Ama Lamatua re'a, na, ja'a monya boe.
Dhu léke, ladhe dhéu koa-kio Ne toke d'ai mia-
mia.

32 Conto nuka semi, uru eéna eétu kota Damsik,
gubernur néti dhéu aae Aretas pua dheu mate
ho keépe ja'a eétu héb'a tedhe kota. 33 Te ngaa
angalai ja'a pamaso ja'a asa d'ara karogo éci.
Ka ra dulu ja'a dénge dhari re li'u tembok kota.
Héia gubernur keépe nare boe ja'a. De sanéd'e,
ladhe ja'a mesa-mesa ku, tatu bisa boe, si?#

12

Paulus ladhe nédhi ngaa éci, nuka semi tanila
sa

% 11:33 Lii Lolo néti Dhéu Pajuu-paleha 9:23-25

1 Ladhe miu mo'o, na, ja'a padedha iisi hari
ciki, masi ka gaguna aad'o. Te ngaa ja'a neo
peka dénge miu j'ara-j'ara dhu Lamatua édhi
pad'elo le dénge ja'a etu d'ara tanila. 24 Ja'a
tadhe ca dhéu unu Kristus. Canguru épa téu
dhu la'e, abhu dhu ded'e ne asa dedha-liru dhu
dedha aae. Te ngaa ja'a ke'a boe, na ca'e dénge
ngi'u aae, do dhoka roh nengu di. Dhodhoka
Lamatua di ne'a. Ja'a ke'a kahei, na, ropa ded'e
ne asa era hua iia Lamatua éena, nengu tadengi
lii padhai dhu be'a titu kéna, dhu dhéu rai-haha
bisa boe peka-padhai. 5> De mi dheéu sémi ééna,
ja‘'a neo padhai lii padedha. Te ngaa ja'a ko'o
boe padedha iisi lula-néti ngi'u ja'a unu ku. Ja'a
ded'e dhoka raroe-bhilu ja'a, aa j'ara-j'ara dhu
ja'a bisa boe tao kore. ¢ Ladhe ja'a neo padedha
iisi, na, ja'a parluu boe monya, te ja'a dhu dénge
j'ara ae dhu leke, dhu ja'a bisa peka-padhai. Te
ngaa ja'a mau-mau, séna ka dheéu baku pangee,
na, ja'a dénge kolo-karisi néti ngaa dhu réngu
tadengi aa ladhe rédhi neti ja'a. 7 Risi-risi hari,
Lamatua dhu pad'elo le denge ja'a j'ara-j'ara dhu
kapai titu kéna.

Te ngaa ja'a abhu susa kahéi, séna ka ja'a baku
pamone. Te dheu aae nidhu pua ana pajuu na
eci, ho mai kakej'i taruu ja'a, nuka sémi dhudhu
dhu pakéj'i étu d'ara isi ja'a ne. Waa! Ja'a j'éra
titu kena! 8 Télu hari kéna, ja'a maneéngi séna
ka Ama Lamatua pakaj'eéu eele j'aj'éra ne neéti
ja'a. 9 Te ngaa Lamatua peka na, “Ja'a pad'elo
le d'ara hua iia Ja'a mi eu, de ééna d'ai le, séna
ka éu me'a, na, neti d'ara raroe ka koasa Ja'a
asa tabha.” Neti ééna ka ja'a d'ei padedha iisi

étu d'ara raroe ja'a, séna ka ja'a ke'a, na, koasa
Kristus etu d'ara mamuri ja'a. 10 Néti eéna ka,
ladhe a'éra ja'a mesa ku bisa boe sab'a ngaa éci
sa, na, d'ara ja'a mau-mau séne. De ropa dheu
pahahe ja'a, do pasusa ja'a, do paj'eéra ja'a, do
game ja'a, lula ja'a j'aj'i dhéu unu Kristus, na,
d'ara ja'a mau-mau sene. Te ladhe ja'a mesa ku
bisa boe, na, ja'a abhu koasa néti Kristus, ho bisa
éra tao j'ara sera.

Paulus j'aj'i ngangee, lula tatao dhéu parcaya
etu Korintus

11 Miu mamuri nuka sémi me'a boe, na,
Lamatua pua nedhi méka ja'a dhiu peka-padhai
dénge miu. Neti eéna ka, mo'o do mo'o boe, ja'a
ako padhai lii ciki sémi dhéu goa. Madhutu iia-
ila na, miu se'e ka dhu padhai lii padedha ja'a.
Ja'a ne mema denge boe kab'ua, te ngaa ladhe
pasoro ja'a dénge “dhéu kapai sera” dhu peka
na, Lamatua pua-paleha rengu, na, réngu séra
risi boe ja'a.

12 Ladhe Lamatua pua dhéu ho lole lula-néti
Néngu, dhéu ne tao tadha malaa rupa-rupa pake
koasa, sena ka j'aj'i mi tadha, na, Lamatua ka
dhu pua-paleha nengu. Te ngaa baku bheéluy,
te lod'o ja'a etu talora aae miu, ja'a tao tadha
malaa kahei sémi séra. Aa ja'a sab'a mau-mau.
13 Te ngaa baku nasa! Dhodhoka ca j'ara di, dhu
ja‘a tao boe etu talora miu, dhu dhéu leo tao etu
juma'at leo. Nuka ja'a manéngi boe miu ogo ja'a.

14 Sémi ne'e! Ja'a dhu telu hari kéna pa'éra
kore le ho dhiu ngad'o miu. Ja'a parluu boe miu
0go mamuri ja'a. Ja'a ko'o boe médha-panyau

miu kahei. Te madhutu ad'a édhi, 1éke boe ladhe
ana iiki teka medha-panyau hia ina-ama ra. Dhu

leke nuka ina-ama ka dhu sadia teke meéedha-
panyau hia ana niki ra. De ja'a parluu boe ladhe

miu sadia teke medha-panyau hia ja'a, te miu se
sama sémi ana-ana ja'a! Dhu ja'a parluu, dhoka
mamuri dénge sasue miu. 15Ja'a d'éi heli meédha
hia miu. Ja'a d'éi sab'a bia kahei, sena ka miu
bisa mamuri madhutu dad'éi Lamatua. Ladhe
ja'a sue miu d'ai seli, na, miu hud'i sue ja'a sémi
eena kahei. Nga tao ka miu papényi sasue miu?
Leke boe, sina ma?

16 Etu talora miu, abhu dhu peka na, ja'a pabia
boe miu. Te ngaa abhu kahei dhu peka na,
ja‘'a dheu dhu meu pakapod'e miu, sena ka miu
madhutu dad'eija'a. 17 De tasamia? Ele boe dheu
dhu ja'a pua dhiu asa miu sera, tipu rare miu,
do? Aad'o! 18 Te ja'a dhu pamako Titus ho dhiu
asa miu. Ja'a pua a'ari dhéu parcaya éci sena ka
dhiu palere denge Titus kahei. Titus pakapod'e
miu, do? Aad'o, si? Te Titus denge ja'a ne, ca
ropa. Ji'i sab'a j'ara dhu sama, te ngangee ji'i
dua mi sama kahéi.

19 A'ari dhu pasue! Tao-tao miu dhu pangee,
na, ji'i siri iisi ji'i étu madha miu, do? Aad'o! Te
aa'i-aa'i dhu ji'i peka-padhai se, Ama Lamatua
dhu ne'a le. De ji'i bisa boe pahuni ngaa-ngaa
neti Néngu. Ji'i pa'eki kaheéi denge Kristus. Lula
ji'l sue miu, néti éena ka aa'i-aa'i dhu ji'itao sera,
sena ka bisa pa'éra miu.

20 Beli-camed'a, ladhe ja'a j'aj'i dhiu ngad'o
miu, ja'a pangee mage dhoka miu j'aj'i boe
sama semi dad'ei ja'a. Te mage dhoka abhu

dhu patao-palaha, d'éi boe dheu karisi néngu,
téeka d'ara, abhu dhu pangee dhoka mamuri
néngu mesa na, abhu dhu pa'ele iie kolongara
dheu, abhu dhu padhai-kakoli dheu, abhu dhu
padedha iisi, aa abhu dhu maruru jahu lulu-
lulu. Mage dhoka ja'a kahéi j'aj'i boe sama sémi
dad'ei miu. 2! Ladhe ja'a dhiu ka asa miu, ja'a
j'aj'i ngangee, lula tatao-tatao miu. Mage dhoka
Ama Lamatua neo pamakae ja'a étu madha miu.
Mage dhoka ja'a pabia dheu, lula, néti miu abhu
dhu mamuri etu d'ara bhelu-katub'a era, te ngaa
ele-ho'a boe, sena ka madhutu j'ara mola neti
Lamatua. Rengu se dheu kaj'alu! Te abhu dhu
ad'uj'ara makae déenge mone do bhéni dhu dhéu
ému néngu boe. Ra ad'u-ue j'ara makae rupa-
rupa dhu re'a heka makae d'ara.

13

J'aga paie-iie mamuri miu

1 De ne'e ne kali ka télu kéna ja'a neo dhiu
ngad'o miu. Ladhe abhu dhu neo galaa dheéu,
na, baku bhélu atora na. Te Sasuri Mola-Meéci
Ama Lamatua dhu suri, peka na, “Ladhe abhu
dhu neo galaa dhéu eci, hud'i denge ku dua do
télu sakasii dhu lii éci, heka sémi mere kéna.
Te ladhe abhu boe lii éci sémi ééna, baku sémi
mere lii galaa ééna.”® 2 Lod'o dhu ja'a dhiu
kali ka dua asa miu uru éena, ja'a pasaned'e

le dheu dhu mamurl etu d'ara bhabhelu-katub'a
sera. Limurine, ja'a pasaned e hari rengu sama-

sama denge dhéu aa'i-aa'i dhu mamuri etu d'ara

bhelu-katub'a séra. Nuka semi uru eena, dhu
]a a peka kore le, na, ladhe ja'a j'aj'i mai hari,

ja‘a soro téke boe réngu seéra.

3 Miu tenge bukti, dhu peka na, Kristus padhai
lii re ja'a. Ladhe Kristus neo ator miu, Na tao
denge koasa kapai étu talora aae miu. Te Nengu
sab'a boe denge roe. 4 Lod'o dhéu pamadhe
Ne étu aj'u palolo-palébha, mema Na roe aala-
aala, lula Na patalale eele koasa Na. Te ngaa
Ama Lamatua pangéd'u le Kristus koasa, héia Na
mamuri harile. Ka masi ka ji'ij'aj'i dhéu unu Na,
dhu rasa na, ji'i étu d'ara raroe era, te ngaa Ama
Lamatua hia le ji'i mamuri hiu. Néti ééna Kka, ji'i
bisa ladhe-leru miu pake koasa Nengu.

5 Parisa d'ara miu unu mi dhu peka na, miu
parcaya tare'a mi Kristus, do aad'o. Koasa Na
bisa tédhi etu d'ara mamuri miu, do aad'o? Uji
mamuri miu sémi ééna. Te ladhe Kristus pa'eki
boe denge miu, miu j'aj'i boe dheu unu Na.
6 Ladhe miu parisa ji'i, na, miu bisa ladhe médhi
koasa Kristus étu d'ara mamuri ji'i. Dénge j'ara
ne'e, ji'i lolos. 77Ji'i sabaj'a kahéi manengi Ama
Lamatua, séna ka miu baku manahu asa d'ara
sasala ngaa-ngaa. Ji'i pusi-pahae boe dhéu d'ei,
do d'éi boe, néti sasab'a-la‘a ji'i. Te ngaa ji'i d'ei
ladhe miu tao dhu léke, masi ka dhéu cahag'e
tule eele ji'i. Masi ka dheu tule eele ji'i sémi eena,
ngaa-ngaa tao boe. 8 Te ji'i bisa boe tao ngaa-
ngaa, ho lab'a j'ara dhu leke. Ji'i nge'a dhoka
tao dhu leke di. 9 Ladhe miu j'aj'i era, aa ji'i
j'aj'i roe eéna Kka, ji'i karej'e-karae. Te ji'i sabaj'a,
ho maneéngi Lamatua tao paméci miu. 10 Neti
éena ka, masi ka ja'a pakaj'éu dénge miu, ja'a

suri téke le j'ara se'e se, ho ladhe d'ai ka lod'o
ja‘a dhiu, ja'a tao heka lii sakaa dénge miu. Ja'a
j'aj'li dhéu pajuu-paleha Lamatua édhi. Te ngaa
Na panged'u hak denge koasa mi ja'a, séna ka
pa'ele iie boe miu, te ngaa pa'éra miu.

Paulus pa'éle sasuri na

11 A'ari dhu pasue aa'i-aa'i! Lii ja'a dhu limuri
téka ne, dhoka lii maho'o di. Pamola j'ara aa'i-
aa'ira. Nanene paie-iie lii holo-norija'a. Mamuri
d'ara eci. Miu éci dénge éeci hud'i pabe'a-
be'a. Kapua sasue neti Ama Lamatua. Ja'a
manengi séena ka Ama Lamatua bera-bera taruu
denge miu, aa Na soru-bara miu, ho miu mamuri
padame éci denge eci.

12 Miu hud'i pamaho'o aa pa'uu dhu pan-
tas denge dhéu mola-méci unu Ama Lamatua.
Dhéu-dhéu unu Lamatua étu se'e, pa'adhu lii
maho'o kahei hia miu.

13 Ja'a manéngi sena ka Ketu edhi, Yesus
Kristus pad'elo d'ara hua iia Na mi dedha miu.
Ja'a manéngi ho Ama Lamatua pad'elo sasue Na
mi dedha miu. Ja'a manéngi kahéi séna ka Roh
Mola-Meci Lamatua pad'elo d'ara be'a Na, ho

hud'i laa miu mamuri d'ara éeci.
Sange ne'e ka,

Paulus

